
Komið sælir ágætu lionsfélagar og aðrir lesendur. Þá er annað tölublað þessa starfsárs komið út og er það eingöngu gefið 
út í rafrænu formi. Eins og kom fram í síðasta blaði þá höfum við tekið þá ákvörðun að senda aðeins hlekk (lind) á félaga sem 
þið smellið á og þá opnast blaðið. Þið getið sótt blaðið í niðurhaldi (download) ef þið hafið áhuga á því.

Blaðið er frekar þunnt að þessu sinni og vona ég að það sé vegna þess að starfið er að fara í gang hjá klúbbunum sem og 
embættismönnun hreyfingarinnar og ég vænti þess að næstu blöð verði fjölbreyttari. Nokkar áhugaverðar greinar eru í þessu 
blaði sem ég hvet ykkur til að lesa og má nefna grein GST stjóra hreyfingarinnar á Íslandi um verkefnið, ,,Dömubindi fyrir 
stúlkur í Afríku“ eins eru greinar frá nokkrum klúbbum þar sem sagt er frá starfinu hjá þeim. 

Enn og aftur hvet ég alla stjórnarmenn og embættismenn að taka upp pennann frá og setja sér það markmið að skrifa í 
Lionsblaðið á starfsárinu. 

Þeir sem sendu greinar í blaðið þakka ég fyrir þeirra framlag og eins öllum þeim sem komu að útgáfu þessa blaðs.

Vinsamlegast sendið greinar á netfang okkar ásamt myndum.

Netfang Lionsblaðins er: lionsbladid@lions.is		 Með lionskveðju, Þorkell Cýrusson ritstjóri

Ritstjórnargrein

Opinbert málgagn Lions Clubs International, gefið út í umboði
alþjóðastjórnar Lions á tuttugu tungumálum: Dönsku, ensku,
farsi, finnsku, flæmsku, frönsku, grísku, hollensku, íslensku,
ítölsku, japönsku, kínversku, kóresku, norsku, portúgölsku,
spænsku, sænsku, tælensku, tyrknesku og þýsku. Þrjátíu
Lionsblöð eru gefin út í heiminum.
Útgefandi LION á íslensku:
FJÖLUMDÆMI 109
Tímaritið Lion kemur út sex sinnum á ári, tvö prentuð blöð en fjögur  

í netútgáfu. Öll blöð eru gefin út í netútgáfu.
Lionsskrifstofan, Hlíðasmári 14, 201 Kópavogur er opin alla virka 

daga frá kl. 09.00 til 15.00
Sími: 561 3122, Fax: 561 5122, e-mail / netfang: lions@lions.is
Heimasíða Lions: lions.is
Skrifstofustjóri: Kolfinna Guðmundsdóttir

Fjölumdæmisstjórn:

Anna F. Blöndal, 
fjölumdæmisstjóri. Anna er 
félagi í Lionsklúbbum Ylfa. Ef 
þú þarft að hafa samband við 
hana þá er netfang hennar: 
annabl@simnet.is

Thelma Rós Kristinsdóttir, 
umdæmisstjóri í 109A.  
Thelma Rós er félagi í 
Lionsklúbbnum Eden og er 
með tölvupóstfangið 
thelmaros81@gmail.com 

Aðalsteinn Hallgrímsson, 
umdæmisstjóri 109B. 
Aðalsteinn er félagi í 
Lionsklúbbnum Vitaðsgjafi. 
Netfang Aðalsteins er er 
hallgrimssona@gmail.com 

FJÖLUMDÆMISRÁÐ 
FJÖLUMDÆMIS 109

Starfsárið 2025– 2026
Fjölumdæmisstjóri: Anna Fr. Blöndal, 

Lkl. Ylfa
Umdæmisstjóri 109A: Thelma Rós 

Kristinsdóttir, Lkl. Eden
Umdæmisstjóri 109B: Aðalsteinn 

Hallgrímsson, Lkl. Vitaðsgjafi
Fjölumdæmisritari: Jónatan Smári 

Svavarsson, Lkl. Álftanes 
Fjölumdæmisgjaldkeri: Stefán 
Árnason, Lkl. Vitaðsgjafi

Fráfarandi fjölumdæmisstjóri: 
Geirþrúður Fanney Bogadóttir,  
Lkl. Æsa

Vara fjölumdæmisstjóri: Inga Lóa 
Steinarsdóttir, Lkl. Freyja

Protokol- og þingstjóri: Hörður 
Sigurjónsson, Lkl. Njörður

Alþjóðasamskiptastjóri: Jónas Yngvi 
Ásgrímsson, Lkl. Dynkur

Markaðs- og kynningarstjóri: Laufey 
Jóhannsdóttir, Lkl. Eik

Umhverfisstjóri: Dagný Finnsdóttir, 
Lkl. Úa

Ritstjóri Lion og heimasíðu: Þorkell 
Cýrusson, Lkl. Víðarr

Netstjóri: Sigríður Guðmundsdóttir, 
Lkl. Kiddi (.is)

GLT stjóri (menntun og 
leiðtogaþjálfun): Jón Pálmason,  
Lkl. Víðarr

GMT stjóri: (félagamál): Geirþrúður 
Fanney Bogadóttir, Lkl. Æsa

GST stjóri: (verkefni) Sigfríð 
Andradóttir, Lkl. Æsa

GET stjóri: (útbreiðslumál) Kristófer 
Tómasson, Lkl. Geysir

NSR-OC nefndarmaður: Þorkell 
Cýrusson, Lkl. Víðarr

Heilbrigðisstjóri: PID Jón Bjarni 
Þorsteinsson fyrrv. Alþjóða
stjórnarmaður, Lkl. Mosfellsbæjar

IPID – fyrrverandi alþjóða
stjórnarmaður 2023-2025:  
Halldór Kristjánsson, Lkl. Ásbjörn

Heiðursjóður Guðrúnar 
Bjartar(formaður): Hörður 
Sigurjónsson, Lkl. Njörður

Ungmennaskiptastjóri: Björg Bára 
Halldórsdóttir, Lkl. Rán

Laganefnd (form.): Eldjárn Árnason, 
Lkl. Hafnarfjarðar

LCIF stjóri: Björn Guðmundsson,  
Lkl. Hængur

PIP: Guðrún Björt Yngvadóttir,  
Lkl. Eik

Medic Alert stjóri: Þór Steinarsson,  
Lkl. Fjörgyn

Formaður Kjaransorðunefndar.  
Björg Bára Halldórsd., Lkl. Rán

Skoðunarmaður (aðal): Þorleifur 
Sigurðsson, Lkl. Ásbirni.

Skoðunarmaður (aðal): Benjamín 
Jósefsson, Lkl. Akranesi

Skoðunarmaður (vara): Halldóra J. 
Ingibergsdóttir, Lkl. Eik

Skoðunarmaður (vara): Halldór K. 
Hermannsson, Lkl. Grindavíkur

Varaumdæmisstjóri 109A: Einar 
Hilmarsson, Lkl. Laugdæla

Varaumdæmisstjóri 109B: Sigríður 
Friðriksdóttir, Lkl. Hrærek

Varaumdæmisstjóri (annar) 109A: 
Björgvin G. Sigurðsson, Lkl. Dynkur

Varaumdæmisstjóri (annar) 109B: 

Framkvæmdastjórn 
Lionshreyfingarinnar 2025 – 2026:

Alþjóðaforseti A.P. Singh, India;
Fyrrverandi alþjóðaforseti Fabrício 

Oliveira, Brazil;
Vara alþjóðaforseti, Mark S. Lyon, 

United States;
Annar vara aþjóðaforseti Dr. Manoj 

Shah, Kenya.
Þriðji vara alþjóðaforseti Tony Benbow, 

Australia.

Alþjóða stjórnarmenn á öðru ári:
Raj Kumar Agarwal, India; 
Guy-Bernard Brami, France; 
Dr. Karl Brewi, Austria; 
Debbie Cantrell, USA; 
Chris Carlone, USA; 
Luis Augusto David Caro Chong, Peru; 
Dato' Yeow Wah Chin, Malaysia; 
Lorena Hus, Slovenia; Ea-Up Kim, 

Republic of Korea; 
S. Magesh, India; 
Robert "Ski" Marcinkowski, USA; 
Pankaj Mehta, India; 
Bert Nelson, USA; 
Ramesh C. Prajapati, India; 

Princess Bridget Adetope Tychus, 
Nigeria; 

Graeme John Wilson, New Zealand; 
David Wineman, USA; 
Dong Zhao, China. 

Alþjóðastjórnarmenn á fyrsta ári:
Subhash Babu, India; 
Nadine Bushell, Trinidad; 
Soon-Tak Choi, Republic of Korea; 
Liz Crooke, USA; 
Debbie Dawson, Canada; 
Celina Guimarães, Brazil; 
Nazmul Haque, Bangladesh; 
Kuo-Yung Hsu, China Taiwan; 
Dr. Mark Mansell, USA; 
Drazen Melcic, Croatia; 
Ryozo Nishina, Japan; 
Niels Schnecker, Romania; 
Gary Steele, USA; 
Tomoyuki Tanabu, Japan; 
Hroar Thorsen, Norway; 
Melissa Washburn, USA; 
David W. Wentworth, USA.
 
1000 eintök þegar prentað er. – Pökkun 

og dreifing: Lionsskrifstofan

Umbrot og prentun: Litlaprent ehf.
Forsíðumynd: Birkifræ á grein – 

Ljósmyndari Dagný Finnsdóttir

Kæri lionsfélagi,
Sem meðlimir í Lions er stærsta 

verkefni okkar þjónustan sjálf — að bæta líf 
fólks, styrkja samfélög og skapa betri heim. Til 
að ná sem mestum árangri verðum við að 

skuldbinda okkur til að hjálpa fleirum betur. 
Það byrjar með því að efla klúbbana og 
umdæmin okkar með því að taka á móti nýjum 
félögum í gegnum MISSION 1.5.

Alþjóðahreyfing Lions veitir okkur öll þau 
verkfæri sem við þurfum til þess — allt frá 
stafrænum tækjum og þjálfun til að efla 
félagsstarf og leiðtogahæfni. Stöðug framför 
hefur kannski engan endi, en hvert ferðalag 
hefst á einu skrefi — og nú er tíminn til að stíga 
það.

Við verðum einnig að fagna nýrri tækni og 
gervigreindarlausnum eins og Lion AI, sem 
gera okkur kleift að ná lengra og gera meira. 
Hvort sem þú ert að deila sögu klúbbsins á 
samfélagsmiðlum, kynna þjónustuna með 
skapandi markaðssetningu eða skipuleggja 
vaxtarstefnu klúbbsins, þá opnar nýsköpun dyr 
að meiri sýnileika, sterkari tengslum og dýpri 
áhrifum í þjónustu.

Þessi verkfæri snúast ekki bara um þægindi 
— þau snúast um að geta meira með fleiri 
möguleikum. Setjum því nýsköpunina í verk. 
Leiðum með framtíðarsýn, vöxum með tilgangi 

og byggjum upp alþjóðlega hreyfingu góðvildar, 
samkenndar og þjónustu sem mun blómstra 
um ókomnar kynslóðir.

Saman þjónum við.

A.P. Singh 
International President
Lions Clubs International
Þýðing: Þorkell Cýrusson

Nýsköpun í verki
Pistill Alþjóðaforseta

Skilafrestur á efni í næsta blað er 4. desember

Kæru lionsfélagar
Um allt land erum við að vinna góð 

störf þar sem við styðjum við einstaklinga, 
fjölskyldur, skóla, heilsugæslu, sjúkrahús, 
öldrunarheimili og margt fleira. Eins erum við 
sýnileg samfélaginu á ýmsan annan hátt, t.d. 
við blóðsykurmælingar og sölu rauðrar fjaðrar 
þegar hún er í gangi. Það getur krafist tölu­
verðrar vinnu hjá hverjum og einum klúbb, 
sem og félagasamtökunum í heild sinni, að 
halda utan um allt það sem í gangi er gagnvart 
einstaka viðburði sem og yfir starfsárið allt. Að 
mínu mati er afar mikilvægt að í gegnum öll 
okkar störf, jafnt innan klúbba eða hreyfingar­
innar í heild sinni, þá höldum við í léttleikann 
og gleðina, þó án þess að það komi niður á 
okkar störfum. Ef við höfum gaman af því sem 
við erum að gera saman þá eykur það líkurnar 

á að við höldum áfram að starfa innan Lions. 
Það smitar líka út frá sér og því mikilvægt að 
gleðin sé með í för hvar sem við erum, hvort 
sem er við afhendingar gjafa eða við t.d. 
blóðsykurmælingar á fjöl förnum stöðum, bros 
gefur alltaf smá yl í hjarta. Það dregur líka til 
okkar fleiri félaga því hver vill ekki vera með í 
félagsskap þar sem gaman er að vera til. Með 
þetta í huga göngum við brosandi inn í hvern 
dag og föðmum samfélagið sem við búum í 
og veitum því kærleika og yl.

Njótið lífsins með bros á vör, áfram Lions. 

Með léttleikann að leiðarljósi

Einar Hilmarsson,  

Lkl. Laugardal

Varaumdæmisstjóri 109A

Kæru félagar. 
Nú er einn þriðji starfsársins liðinn og 

tíminn hefur flogið hratt. Lionsstarfið í 
klúbbunum á góðu skriði og verkefnin 
fjölbreytt. Verkefni fjölumdæmisstjóra eru 
einnig margvísleg: 

NSR: Fjölumdæmisstjórar á Norðurlönd­
unum hittast á fjarfundi mánaðarlega en 
dagana 19. – 21. september var haldinn stað­
fundur í Finnlandi. Við Þorkell Cýrusson, OC 
fulltrúi mættum fyrir Íslands hönd. Inga Lóa 
Steinarsdóttir varafjölumdæmisstjóri var 
upptekin og ekki komið með okkur en vara­
fjölumdæmisstjórarnir hafa seturétt á öllum 
fundum til að fylgjast með og mynda tengsl. 
Því miður var fundurinn frekar laus í reipunum 
og ekki árangursríkur en vonandi verður 

fundur sem áætlaður er í tengslum við Evrópu­
þing betri. NSR þing verður síðan í Finnlandi 
í janúar.

GAT fundur GAT er skammstöfun fyrir 
Global Action Team. GLT: Leiðtoga- og 
fræðslumál, GMT: Félagamál, GST: Verk­
efnamál, GET: Útbreiðslumál. Fjölumdæmis­
stjóri er formaður GAT teymis fjölumdæmisins. 
24. ágúst var haldinn GAT fundur í fjöl­
umdæminu til undirbúnings fyrsta fundar 
starfsársins sem haldinn var í Hlíðarsmáranum 
6. september. Fræðsla fyrir embættismenn 
hefur farið vel af stað og verið vel sótt og í 
farvatninu er frekari fræðsla. Félagamál og 
fjölgun í hreyfingunni er í brennidepli og því 
mæðir mikið á félaga- og útbreiðsluteymi á 
þessu starfsári. En við lionsfélagar þurfum að 
hafa í huga að ekkert gerist í tómarúmi og við 
þurfum að leggjast með á árarnar og vera 
dugleg að bjóða nýjum félögum í klúbbana 
okkar. Hefðbundnu verkefnin okkar eru í 
fullum gangi skiptir miklu að allir taki þátt en 
svo bætast alltaf við ný – eitt af þeim er 
prjónaverkefni fyrir konur í Afríku. Lionsfélagar 
prjóna dömubindi fyrir stúlkur svo þær geti 
sótt skóla þó þær séu á blæðingum. 

Október mánuður er mánuður geðheil­
brigðis: Erindi barst frá Geðsviði Landsspítalans 
um styrk vegna kaupa á þyngdarteppi og ákvað 
sjóðsstjórn Heiðurssjóðs Guðrúnar Bjartar að 
taka verkefnið uppá sína arma og teppið var 
afhent 17. október. Það var mér mikil ánægja 
að fá að taka þátt í að afhenda gjöfina sem 
starfsmenn Bráðadeildar geðsviðs tóku við með 
miklu þakklæti. Þetta er einmitt það sem við 
gerum í Lions – við leggjum lið þar sem 

aðstoðar er þörf. Þetta var ekki stór fjárhæð en 
getur bætt líðan þeirra sem þurfa umönnun á 
deildinni.

Einnig var efnt til málþings um andlega 
heilsu og vellíðan í Hliðarsmára 30. október. 
Það var ánægjulegt að halda þing fyrir fullum 
sal. Einnig var hægt að fylgjast með á neti. Það 
kom á óvart hversu fáir nýttu sér þann kost 
þar sem mikið var spurt um þann möguleika 
– bæði innan hreyfingarinnar og utan. 

Fróðleg erindi voru flutt á málþinginu: 
Héðinn Unnsteinsson, höfundur bókarinnar 

“Vertu Úlfur”, sem síðan var sett upp á fjölum 
Þjóðleikhússins, hélt erindi um eigin erfiða 
vegferð og sameiginlega reynslu margra 
annara. Um það hvernig stjórn á eigin vitund 
hefur áhrif á andlega heilsu og vísar í lífsorðin 
14 sem sett eru fram í gegnum þekkingu og 
reynslu og geta verið bjargráð í andlegum 
erfiðleikum.

Engilbert Sigurðsson prófessor í geðlækn­
ingum hélt erindi um breytt hlutverk eldra 
fólks -Áhrif á sjálfsmat og líðan. Mjög 
áhugavert erindi og hvatning til okkar allra að 
lifa í núinu og hversu miklu máli skiptir að við 
leitum sjálf að viðfangsefnum og félagsskap 
þegar við hættum á vinnumarkaði. Finna ný 
áhugamál jafnvel endurnýja gömul kynni og 
leita nýrra.

Ásdís Eva Lárusdóttir og Helga Magnús­
dóttir sérnámslæknar í geðhjúkrun héldu 
erindi um andlega heilsu barna. Tengslaraskanir 
fyrstu tvö árin var umtalsefni erindisins. Það 
hversu mikilvæg tengsl og öryggi eru í frum­
bernsku barna – tilfinningatengsl við foreldra 
og aðra umönnunaraðila sem leggja grunninn 

Fjölumdæmisstjóri

Anna Fr. Blöndal,

fjölumdæmisstjóri

að andlegum þroska og félagslegri færni síðar 
á æfinni og hversu alvarlegar afleiðingarnar 
geta orðið ef raskanir verða.

Og í lokin var svo sagt frá verkefninu sem 
við Lions styrktum með Rauðu fjöðrinni. 

Guðrún Birna Le Sage, verkefnastjóri og 
Tómas Bessason sálfræðingur bæði frá Píeta 
sögðu frá heimsóknum í alla framhaldsskóla 
með verkefnið ,,Segðu það upphátt” eða ,,Gula 
rútan”. Verkefni sem miðar að forvörnum gegn 
sjálfsvígum og hvatning til allra að láta sig varða 
líðan samferðafólksins og spyrja ef vinur, 
ættingi, vinnufélagi virðist eiga erfitt - að spyrja 
hvort allt sé í lagi og vera til staðar. Við lions­
félagar getum verið stolt af okkar aðkomu að 
verkefninu.

Europa Forum: Evrópuþing Lions 2025 
verður haldið í Dublin á Írlandi 5. – 9. nóvember 
n.k. Við Björg Bára Halldórsdóttir, ungmenna­
skiptastjóri og Inga Lóa Steinarsdóttir varafjöl­
umdæmisstjóri, munum sækja þingið fyrir 
hönd fjölumdæmisins. Fyrir þinginu liggja 
fjölmargar tillögur. Í atkvæðagreiðslu á Evrópu­
þingi fer fulltrúi Íslands með eitt atkvæði eins 
og fulltrúar hinna Evrópuþjóðanna. Haldnir 
eru þrír þingfundir; Fyrsta daginn eru 
tillögurnar kynntar, daginn eftir eru umræður 
og þriðja daginn fer atkvæðagreiðslan fram. 
Það er hefð fyrir því að sá sem fer með atkvæði 
hafi ráðgjafa. Jón Bjarni Þorsteinsson fyrr­
verandi alþjóðastjórnarmaður verður ráðgjafi 
minn við þessa atkvæðagreiðslu og ég er 
þakklát fyrir þá aðstoð. Á þinginu er þétt 
dagskrá frá morgni til kvölds og boðið upp á 
mörg áhugaverð námskeið og fyrirlestra. Þarna 

verða fjölmargir kynningarbásar með lionsefni 
og einnig básar þar sem kynnt eru málefni sem 
tengjast þinghaldaranum sem í þessu tilfelli er 
Írland. Fréttir af þinginu koma í næsta 
Lionsblaði.

Alþjóðaforseti A.P. Singh og fyrrverandi 
alþjóðastjórnarkona Sangeeta Jatia munu 
heimsækja okkur lionsfélaga á Íslandi í lok 
nóvember (22. – 24. nóvember). Það verður því 
að leggjast á bæn og biðja veðurguðina um 
gott veður í aðdraganda aðventunnar. 

Við biðjum lionsfélaga að setja þessa 
dagsetningu í dagatalið því opið hús fyrir 
lionsfélaga verður hluti dagskrárinnar og 
tækifæri til að hitta gestina okkar. Verið er að 
klára undirbúning undir heimsóknina og negla 
niður síðustu atriði á dagskrá heimsóknarinnar. 

A.P. Sing og Sangeeta Jatia óska eftir að 
funda með GAT/GET teymum umdæma og 
fjölumdæmis og ræða Lions mál og þá 
sérstaklega félagamálin (Mission 1.5). Einnig 
óska þau eftir að funda með yngri félögum og 
konum undir merkjum New Voices. Þetta er 
einstakt tækifæri til að eiga stund með þessum 

reynslumiklu leiðtogum og læra af þeim, fá 
nýjar hugmyndir og umræðu um okkar eigin 
hugmyndir. Megin áherslumál alþjóðaforseta 
er að stækka Lionshreyfinguna á alþjóðavísu 
– fjölga félögum til að hreyfingin hafi meira afl 
til góðra verka – að þjóna samfélaginu. Við 
vitum öll að viðsjár eru í veröldinni núna – 
meiri ófriður en nokkurn tíma frá stríðslokum 
1945 – þörfin fyrir Lions hefur aukist fremur 
en minnkað.

Markmið Lions að hvetja til friðar og 
alþjóðlegs skilning eru jafn mikil væg í dag og 
þau voru 1917. Starf lionsklúbba, sjálfboðaliða 
og samstarfsaðila til að bæta heilsu og vellíðan, 
styrkja samfélög og styðja þá sem eru í neyð 
eru enn í fullu gildi og þörfin aldrei verið meiri. 

Kæru félagar - Margar hendur vinna létt 
verk bjóðum fleirum í hópinn.
Anna Blöndal, fjölumdæmisstjóri

Munið minningarkort Lions
Falleg minningarkort Lions fáanleg hjá öllum Lionsklúbbum og á skrifstofu 

Lionshreyfingarinnar í síma 561 3122. 
https://www.lions.is/is/minningarkort

EFLUM ÍSLENSKA HJÁLPARSJÓÐ LIONSHREYFINGARINNAR.

Minningargreinar um látna félaga eru birtar á heimasíðu Lions  
(lions.is) undir flipanum ,,Minningar“ - ,,Minningargreinar“.  
Hér er slóðin: https://www.lions.is/is/minningarkort/minningargreinar

Látnir félagar:
Hrafnhildur Kristinsdóttir 
Lionsklúbburinn Eik, Garðabæ

Sigurður Þórarinsson 
Lionsklúbbur Húsvíkur

Þórir Jensen 
Lionsklúbburinn Fjölnir

Dánarfregnir

Nýlega afhentum við sem skipum Heiðurssjóður 
Guðrúnar Bjartar gjöf til legudeildar geðrofs­

sjúkdóma. Um er að ræða svokallaða sérstaka þyngdar­
sæng. Þyngdarsæng sem er með það að markmiði að 
minnka kvíða, eirðarleysi, spennu og að auka svefngæði 
og öryggistilfinningu skjólstæðinga.

Það var einstaklega ánægjulegt að afhenda gjöfina 
til starfsfólks deildarinnar sem færði Lions á Íslandi 
hjartans þakkir.

Á myndunum má sjá stjórn sjóðsins og starfsfólk 
veita gjöfinni viðtökur og einnig var sýnt hversu 
fjölbreytt notkun er á svona þyngdarsæng.

Lions á Íslandi eru færðar bestu þakkir frá geðdeild 
LSH.

Laufey Jóhannsdóttir, ritari 
Hörður Sigurjónsson, formaður og
Anna Blöndal, fjölumdæmisstjóri.

Heiðursjóður Guðrúnar Bjartar

Á hverjum stað veittu Leófélagar fræðsluefni um næringu, hreyfingu 
og mikilvægi reglulegra heilsufarsrannsókna. Þeir sem greindust með 
sykursýki eða voru í áhættuhópi voru vísaðir áfram til læknisþjónustu 
á staðnum til frekari eftirfylgni.

„Ég vissi ekki að ég væri með hækkaðan blóðsykur fyrr en ég tók 
þátt í skimuninni. Þökk sé Leó- og Lionsfélögunum get ég nú tekið 
skref til að bæta heilsu mína,“ segir Suraj Prasad Shah frá Biratnagar.

Fyrir marga var verkefnið meira en bara skimun — það var 
vakningarkall.

„Þetta verkefni hjálpaði okkur að læra um sykursýki og mikilvægi 
snemmbærrar greiningar. Þetta er sannarlega blessun fyrir samfélagið 
okkar,“ segir Santiram Sigdel frá Urlabari.

Með samvinnu, samkennd og skuldbindingu sönnuðu Leófélagar í 
umdæmi 325C að með stuðningi LCIF geta Leófélagar haft áhrifamikil 
og varanleg áhrif á samfélög sín.

Frekari upplýsingar um Leo Service styrki má finna á lionsclubs.org/
Leo-Grant.

Þýðing: Þorkell Cýrusson

Í Biratnagar í Nepal hefur tíðni ógreinds sykursýki farið vaxandi. Margir 
einstaklingar eru ómeðvitaðir um að þeir séu með sykursýki, sem leiðir 

til seinkaðrar greiningar og meðferðar. Þetta eykur langtímaheilsufarsáhættu, 
þar á meðal hjarta- og æðasjúkdóma, nýrnabilun og aðra fylgikvilla.

Leófélagar í umdæmi 325C ákváðu að bregðast við. Þeir gerðu sér 
grein fyrir að margir hefðu ekki aðgang að snemmbærri greiningu og 
meðferð, og hófu því verkefnið „Diabetes Mass Screening Service 
Project“ — víðtæka heilsuherferð sem miðar að því að efla vitund, stuðla 
að snemmbærri greiningu og að fyrirbyggja líkur á öðrum alvarlegum 
sjúkdómum tengda sykursýki.

Verkefnið fékk stuðning frá Lions-félögum á staðnum og 5.000 
bandaríkjadala Leo Service styrk frá Lions Clubs International Foundation 
(LCIF), og varð eitt áhrifamesta heilsuverkefni umdæmisins hingað til.

Á sex dögum náði verkefnið til 19 staða um allt umdæmið og íbúum 
var boðið upp á ókeypis sykursýkisrannsóknir og fræðslu um heilsu. 
Fjármunir frá LCIF voru notaðir til að kaupa 30 blóðsykursmæla og 
20.000 prófunarsett fyrir glúkósamælingar. Að lokinni herferðinni voru 
blóðsykursmælarnir gefnir samstarfssjúkrahúsinu, til að tryggja að 
samfélagið nyti áfram góðs af þeim.

Meira en 100 Leófélagar frá ýmsum klúbbum tóku þátt í sjálfboðavinnu. 
20–30 Leófélagar og 10–15 Lionsfélagar hjálpuðu daglega við 
skipulagningu, undirbúning og framkvæmd viðburðanna. Þeir unnu 
saman með heilbrigðisstarfsfólki að því að skima þátttakendur og veita 
niðurstöður á staðnum.

Næstum 30.000 einstaklingar svöruðu áhættumati fyrir sykursýki, 
og blóðsykurspróf voru framkvæmd hjá um 20.000 manns sem reyndust 
vera í áhættuhópi.

Að lokinni herferðinni höfðu meira en 17.000 manns verið skimaðir 
fyrir sykursýki, og vitundarstarfið tengt verkefninu hafði óbeint haft 
jákvæð áhrif á yfir 50.000 einstaklinga, þar á meðal fjölskyldur og 
umönnunaraðila sem fræddust um forvarnir gegn sykursýki og 
heilbrigðan lífsstíl.

LCIF: Skimun fyrir sykursýki í Nepal
Eftir Shelby Washington

Heiðurssjóður Guðrúnar Bjartar.
Munum eftir Heiðurssjóðnum, öll framlög í hann skipta máli.

Upplýsingar eru á skrifstofu Lions.

Uppýsingar frá birkiskogur@gmail.com
,,Land og skógur óskar eftir stuðningi 

landsmanna við að breiða út birkiskóga 
landsins í anda Bonn-áskorunarinnar.

Sem kunnugt er stendur yfir áratugur 
Sameinuðu þjóðanna um verndun og endur­
heimt vistkerfa um allan heim í þágu fólks og 
náttúru. Íslensk stjórnvöld hafa tekið svonefndri 
Bonn-áskorun sem er alþjóðlegt átak um 
endurheimt skóga undir hatti alþjóðlegu 
náttúruverndarsamtakanna IUCN í samstarfi 
við fleiri aðila. Markmið Íslands í þessari 
áskorun er að árið 2030 vaxi birkiskógar á 5% 
landsins, í stað 1,5% nú.

Verkefnið, Söfnum og sáum birkifræi, er 
liður í því að Ísland nái þessu markmiði. 
Tilgangurinn er að efla útbreiðslu birkiskóga, 
meðal annars með því að virkja almenning til 
söfnunar og dreifingar birkifræs en einnig að 
veita fræðslu til félagasamtaka, skóla, fyrirtækja 
og stofnana um vernd og endurheimt 
birkiskóga“.

Kæru félagar
Takk fyrir góðar undirtektir í haust um könnun 
á stöðu birkifræja. Þó nokkrir klúbbar höfðu 
samband vítt og breitt að af landinu og sendu 
sumir myndir af birkitrjám í sínu nærumhverfi. 
Mismikið fannst. Mikið var um fræ / rekla á 

Eskifirði og Norðfirði, einnig á Patreksfirði og 
á Bíldudal. Reytingur var hér og þar á öðrum 
stöðum á landinu. Í Eyjafirði var lítið af fræjum 
í þetta sinn, en þau hafa getað haldið uppi 
heiðri birkifræsöfnunar síðustu árin þar sem 
mikið hefur verið af fræjum og hafa startað 
söfnuninni með sóma.

Undirbúningur fyrir söfnunina
Nú var hægt að ákveða hvaða svæði yrði valið 
og hvaða lionsklúbbar myndu byrja formlega 
söfnun, en Kristinn Þorsteinsson hjá Skóg­
ræktarfélagi Kópavogs og verkefnastjóri 
birkifræsöfnun og sáning var búinn að vera í 
sambandi við sína kollega á landinu og vorum 
við í beinu sambandi þetta tímabil. Kristinn 
var ötull að senda upplýsingar og fróðleik. Það 
er ómetanlegt að fá svona góða samvinnu 
fagmanns en Lions er í samstarfi Lands og 
skóga í þessu verkefni. Hlutverk umhverfisstjóra 
var að hafa samband við formenn lionsklúbba 
á því svæði sem yrði útvalið þetta árið. Til stóð 
að Eskifjörður og Norðfjörður yrðu fyrir valinu 
að hefja formlega söfnun birkifræja á landsvísu, 
en sökum anna skógræktarfólks var fallið frá 

Umhverfismál fréttir 2025
Birkifræsöfnun samstarf Lions, Lands og skóga 
Formleg söfnun hófst 30. september

Dagný S. Finnsdóttir,  

Lkl. Úa í Mosfellsbæ

Umhverfisstjóri MD 109

Kristinn Þorsteinsson fulltrúi 
Skógræktarfélags Íslands hélt stutt 
fræðsluerindi áður en farið var að tína 
reklana/fræin.

Kvenn og karlreklar

Sýnishorn hvernig fræin líta út þegar 
búið er að tína, fengum að handfjatla 
þau.

Birkitré

Kristinn Þorsteinsson verkefnastjóri birkifræsöfnun og sáning.

Félagi í Lkl. Mosfellsbæjar, Bragi 
Ragnarsson.

Félagarnir í Lkl. Grindavíkur Birgir E. J. 
Egilsson og Einar Bjarnason formaður.

því. Næst var að leita til Patreksfjarðar þar sem 
skógrækt er þar öflug, einnig Lionsklúbbur 
Patreksfjarðar. Formaður þeirra og ritari vildu 
allt gera, en mikill undirbúningur var hjá 
klúbbnum fyrir stærstu fjáröflun þeirra 
,,Kúttmagakvöld“. Þá voru góð ráð dýr og 
tillaga frá Kristni hvort ekki væri upplagt að 
tína rekla/ fræ í næsta nágrenni þar sem 
umhverfisstjóri býr og varð það endirinn. Leyfi 
var fengið í landi Villimeyjar sem býr til krem 
og olíur, úr handtíndum villtum íslenskum 
jurtum úr hreinni villtri náttúru Vestfjarða. 
villimey.is

 
Formlegu átaki hleypt af stokkum á 
Kjalarnesinu
Mættir voru félagar úr Lionsklúbbi Grindavíkur 
ásamt umhverfisfulltrúa 109 A,

Félagar í Lkl. Mosfellsbæjar og Lkl. Úa í 
Mosfellsbæ. Kristinn sérfræðingur frá Skóg­
ræktarfélagi Íslands kynnti verkefnið og fræddi 
um tínslu og sáningu birkifræs. 

Ekki leit vel út fyrir tínslu sökum þungrar 
rigningar og roks, en það stytti upp á milli 
fimm og átta svo við gátum safnast saman í 
skjóli fyrir utan hjá Villimey. Eitthvað af fræjum 
höfðu því fokið en við fylltum tvo heila kassa 
sem gefa sirka 200.000 fræ. Að þessu loknu 
buðu Úur upp á heitt súkkulaði, kaffi og 
meðlæti inni í heitum bílskúr hjá undirritaðri.

En kæru lionsfélagar, eins og komið hefur 
fram áður, er enn hægt að tína rekla/fræ svo 
lengi sem þeir hanga á trjánum. Það er því 
okkar einlæga von og hvatning að félagar fari 
á stúfana, safni og skili fræjum í kassa eða 
bréfpoka og sendi á Skógrækt Kópavogs en 
viðtakandi greiðir fyrir sendinguna. Einnig má 
skila til næsta Skógræktarfélags í ykkar 
nágrenni.

Til fróðleiks
Kvenreklarnir eru fallega bústnir og hanga 
niður á greinunum, karlreklarnir eru grannir 
og spengilegir, ekki tína þá! Þeir hafa mikil­
vægu hlutverki að genga næsta vor og sumar.

Gerum verkefnið fjölskylduvænt, verum 

sýnileg og sendum myndir á síður klúbbana 
og frásagnir í blöð sem við á. Endilega senda 
upplýsingar á netfang umhverfisstjóra.

 Við erum ykkur þakklát fyrir svör og 
spurningar.

Fyrir hönd umhverfisnefndar
Dagný S. Finnsdóttir
dsf@simnet.is

Umhverfisstjóri að tína rekla. Brynjólfur Bjarki Jensson formaður Lkl. 
Mosfellsbæjar tínir rekla.

Aðalbjörg Þorkelsdóttir Lkl. Úa og Birgir E.J.Egilsson Lkl. Grindavíkur tína rekla /
fræ.

Ósk Aradóttir Lkl. Úa, Aðalbjörg Þorsteinsdóttir eigandi Villimeyjar, Dagný Finnsdóttir umhverfisstjóri MD 
109, Lkl. Úa, Bragi Ragnarsson Lkl. Mosfellsbæjar, Sigurður Þ. Ingvason Lkl. Grindavíkur, Einar Bjarnason 
umhverfisfulltrúi 109 A, Lkl. Grindavíkur, Aðalbjörg Þorkelsdóttir Lkl. Úa, Birgir E.J. Egilsson Lkl. Grindavíkur, 
Halldóra K. Halldórsdóttir Lkl. Úa, Kristín Davíðsdóttir Lkl. Úa, Sína Þorkelsdóttir formaður Lkl. Úa, 
Brynjólfur Bjarki Jensson Lkl. Mosfellsbæjar formaður og Svandís Jörgensen gestur.

Tískusýningardömurnar að gera sig 
klárar.

Línudansdrottningar Skagans, Hugrún 
og Anna Lóa í léttri danssveiflu.

Veislustjóri kvöldsins Linda Dagmar 
Hallfreðsdóttir og formaður 
Lionsklúbbisins Eðnu, Aðalbjörg 
Sigurðardóttir.

Skaga Vókal heldur uppi stemningu með ljúfum tónum.

Lionsklúbburinn Eðna á Akranesi hélt sitt árlega fjáröflunarkvöld þann 
3. október, sem er sérstaklega tileinkað konum. Að þessu sinni var 

þemað kúrekar, og mættu rúmlega hundrað konur í litríkum 
kúrekabúningum.

Boðið var upp á dýrindis veitingar sem félagskonur sáu um, og 
svignaði veisluborðið af allskonar heimalöguðu gúmmelaði. Happdrætti 
var á sínum stað og fengum við glæsilega vinninga frá mörgum 
fyrirtækjum sem við erum afar þakklátar fyrir rausnarlegan stuðning.

Kvöldið var einnig skreytt með listaverkauppboði, þar sem tvö 
listaverk eftir Bjarna Þór Bjarnason, listmálara, voru boðin upp. Annað 
þeirra verka kom úr einkaeigu, en Bjarni heiðraði okkur að venju með 
því að gefa annað verk sem hann málaði fyrir þetta tilefni.

Við í Lionsklúbbnum Eðnu erum honum innilegar þakklátar fyrir 
hans rausnarlega framlag og stuðning við starfið okkar í gegnum tíðina.

Sönghópurinn Skaga Vókal tók lagið og skapaði frábæra stemningu. 
Einnig var haldin tískusýning frá versluninni Bjarg á Akranesi, þar sem 
félagskonur gengu pallana og sýndu nýjustu tískuna. Línudansdrottningar 
Skagans, Hugrún og Anna Lóa, sýndu línudansa — og spreyttu sig 
nokkrar félagskonur sig með þeim.

Kvöldið tókst einstaklega vel og ríkti mikil gleði og samhugur. Við í 
Lionsklúbbnum Eðnu þökkum öllum sem lögðu hönd á plóginn og 
þeim sem komu og voru með okkur þetta kvöld. Bíðum spenntar og 
hlökkum til næsta fjáröflunarkvölds.

Lionsklúbburinn Eðna

Kúrekastelpurnar, Habba,Kolla og Ester 
í stuði.

Nú er starfsárið komið vel að stað, nóvember heilsar með sínum 
drunga og styttist í aðventuna. Á þessum dimma árstíma er þörf 

okkar fyrir fjölskyldu- og félagstengsl kannski sterkust. Við finnum það 
vel í Lionsstarfinu, innra starf klúbbanna er öflugt og öflugur sýnileiki 
Lions i samfélaginu. Framlög til hinna ýmsu verkefna eru gjarnan endir 
á velheppnaðri fjáröflun Lionsfélaga. Sviðamessur, karlakvöld, 
kvennakvöld, kótilettukvöld, blaðaútgáfa, happdrætti, sala ýmis konar 
varnings t.d. skata, síld og svo mætti lengi telja, eru meðal leiða Lionsfélaga 
um land allt við að leggja lið. 

Fjáraflanirnar sem slíkar eru mikilvægar en ekki síður bindast 
Lionsfélagar sterkum vinaböndum við vinnslu þeirra. Þegar vel gengur 
þá styrkjast klúbbarnir og verða öflugir hornsteinar í sínu nærumhverfi. 

Úkraína - eldiviðarofnar
Við í Alþjóðahjálparsjóðsteyminu höfum starfað saman undanfarin þrjú 
starfsár og verið í góðu sambandi við fjölmarga Lionsklúbba víðsvegar 
um landið, Við höfum notið mikils velvilja Lionsfélaga sem hafa hjálpað 
okkur við að ná markmiðum sem hreyfingin setur okkur. Við höfum 
unnið með fjölþjóðlegum hópi Lionsfélaga að verkefni í Úkraínu þar 
sem við höfum gefið eldiviðarofna. Íslenskir Lionsfélagar hafa gefið 
ofna sem þjóna, varlega áætlað, um 5000 manns. Þetta þýðir að framlag 
hvers einstaks Lionsfélaga hefur hjálpað 2-3 einstaklingum í Úkraínu. 

Börn í neyð – þörfin er algjör
Eins og undanfarin ár höfum við sett okkur þau markmið að framlög 
frá Íslandi samsvari kr. 7.500. fyrir hvern Lionsfélaga. Við munum beina 
framlögum okkar til barna í neyð, en þau verkefni eru því miður 
óþrjótandi hvort sem um er að ræða vegna stríðsátaka, náttúruhamfara 
eða stjórnarfars. Okkur svíður öll í hjartað þegar við sjáum þá neyð sem 
blasir við í öllum fréttatímum og á vefmiðlum. 

Áskorun
Eins áður sagði þá eru verkefnin endalaus og það dugar því miður ekki 
að hafa verið duglegur á fyrri árum. Við höfum því ákveðið að skora á 
Lionsklúbba að leggja 10-15% af sínum fjáröflunum til Alþjóða­
hjálparsjóðsins. Jafnframt bendum við á að einstaklingar sem styrkja 

Alþjóðahjálparsjóðinn í gegn um Lions á Íslandi njóta skattafsláttar þar 
sem hreyfingin er skráð almannaheillasamtök.

Morgunspjall 
Alþjóðahjálparsjóðsteymið hefur haldið tvo viðburði á árinu, annars 
vegar í Lionsheimilinu í Hlíðasmára, þann 25. okt. og hins vegar þann 
1. nóv. í Ánni, félagsheimili Lionsklúbbsins Hængs á Akureyri. Boðið 
var upp á stutta kynningu á sjóðnum, kaffi og kleinur. Ágætar umræður 
spunnust um sjóðinn og Lionsstarfið almennt. Í báðum tilfellum góðar 
morgunstundir.

Við erum tilbúin að mæta á klúbbfundi og svæðisfundi og lofum að 
vera frekar skemmtileg þó verið sé að fjalla um alvarleg málefni.

 

LCIF teymið á Íslandi

Börn í neyð! - Við getum gert gagn

	 Bryndís McFadden Ragnarsdóttir

Nóvember – myndasíða

Lionsklúbburinn í Njarðvík hélt sína árlegu Októberfest þann 17. október 2025. 
Mættir voru 20 félagar og 13 gestir. Hefð er fyrir því að fá fyrirtæki til að bjóða 

klúbbnum í mat og drykk og að auki tækifæri til að kynna sína starfsemi. Að þessu 
sinni var það Bílbót, sem sérhæfa sig í bílréttingum og sprautun, sem tóku á móti 
klúbbnum. Farið var yfir sögu fyrirtækisins og á endanum var eigendum Bílbótar 
réttur fáni Lionsklúbbsins Njarðvíkur sem þakklætisvottur fyrir heimboðið.

Seinna um kvöldið var farið til ÁÁ verktaka, sem sinna háþrýstiþvotti og 
múrviðgerðum. Eigandinn tók á móti okkur með mat og drykk og tónlistaratriði. 
Jóhann Smári óperusöngvari og sonur hans Sævar Jóhannsson píanóleikari sungu 
og spiluðu fyrir okkur frábæra tónlist.

Frábært kvöld að baki með frábærum félagsskap og góðum kynningum á 
starfsemi fyrirtækja í Reykjanesbæ.

Hér má sjá nokkrar myndir sem ég tók af kvöldinu.

Sævar Jóhannsson

Lionsklúbbur Njarðvíkur 

Allir lionsfélagar á landinu fengu sendan póst varðandi nýja verkefnið 
okkar ,,Dömubindi fyrir stúlkur í Afríku“ Ég hafði samband við Helle 

Soos sem býr í Noregi en ég fékk hugmyndina af þessu verkefni frá henni. 
Hún sagði mér að þetta byrjaði fyrir mörgum árum þegar þau fengu 
nýjan meðlim frá Kongó í klúbbinn. Þessi nýi félagi sagði okkur frá 
tabúinu, blæðingum kvenna sem er í Afríkulöndum. 

Klúbbfélagar vildu gera eitthvað í málinu og þá byrjuðu þau að 
prjóna. Fyrir nokkrum árum tók Helle dömubindi með sér til Úganda 
og þá komst hún að því að þörfin var alveg jafn mikil í Úganda. Þar 
kynntist hún ungum manni frá KCCC og þau byrjuðu að vinna saman 
við að koma bindunum til þeirra sem þurfa.

Raunveruleg saga.
14 ára stúlka gekk í skóla í Úganda. Hún var á blæðingum og vissi ekki 
hvað hún ætti að gera. Kennarinn hló að henni og kallaði hana ,,óhreina“. 
Hún hljóp heim og hengdi sig.

Þess vegna prjónum við.
Í Afríku er ekki rætt við ungar stúlkur um tíðir. Þær vita ekki hvernig 
þær eiga að verja sig og enda oft á því að vera heima frá skólanum í 
viku í hverjum mánuði. Svo dragast þær aftur úr í námi og eiga erfitt í 
skólanum. Kannski hætta þær í skóla, eignast kærasta, verða óléttar og 
þannig heldur þetta áfram.

Við dreifum og upplýsum á staðnum.
Við getum hjálpað ungu stúlkunum svo þær geti verið áfram í skóla og 
fengið menntun; með því að prjóna dömubindi fyrir þær. Við afhendum 
hverri stelpu 3 – 4 dömubindi og samstarfsaðilar okkar á staðnum sýna 
og útskýra hvernig á að nota þau og hvernig á að þvo þau.

Hvernig virka þessi dömubindi?
Prjónuðu bindin eru með litla lykkju í hvorum enda. Síðan er hægt að 
binda band um magann til að halda því á sínum stað. Þær eru nefnilega 
ekki í nærbuxum.

Við prjónum dömubindin þannig að þau eru tvöföld, svo hægt sé 
að setja rakadrægt efni eða plast á milli. Nóg er til af þannig efnum á 
staðnum.

Enginn tímarammi
Við höfum engan tímaramma því það munu alltaf vera ungar stúlkur 
sem þurfa dömubindi til að halda áfram námi. Ég talaði við næsta forseta 
Lions, Manoj, og konu hans og þau vilja að þetta verkefni fari líka til 
Kenía, svo þetta er endalaus saga.

Dömubindi fyrir stúlkur í Afríku

Sigfríð Andradóttir,  

Verkefnastjóri (GST)

MD 109 Ísland

Hér kemur uppskriftin:
Prjónamynstur

Það sem þú þarft er bómullargarn, tveir prjónar nr. 3 – 3 1/2, 
heklunál nr. 3 1/2 og stoppunál. Ef bómullargarnið er þunnt er 
hægt að prjóna það tvöfalt.

Fitjið upp 6 l á prjóna nr. 3 ½ og prjónið garðaprjón.
Í byrjun hverrar umferðar er aukið út um eina lykkju þar til 

þríhyrningurinn er orðinn um 9 cm breiður.
Prjónið þá stroff (1 slétt og 1 brugðin) þar til stykkið, mælt 

frá þríhyrningi, er orðið 16 cm.
Lykkjurnar eru þá settar á þráð – eða hjálparprjón.
Einnig er hægt að prjóna stroff sem er tvær sléttar og tvær 

brugðnar lykkjur.
Prjónið nú upp jafn margar lykkjur og þegar byrjað var á 

stroffi (við enda þríhyrnings). Prjónið eins stroff 16 cm.
Prjónuðu stykkin tvö eru svo prjónuð saman; prjónið eina 

lykkju frá hvoru stykki saman.
Prjónið síðan garðaprjón – annan þríhyrning í viðbót; Í byrjun 

á hverri umferð eru prjónaðar tvær lykkjur slétt saman. Þegar 
7 lykkjur eru eftir, fellið þær af.

Á hvorn enda er hekluð 6 cm lykkja með loftlykkjum og einni 
umferð fastalykkjum. Lykkjan er fest vel niður, hún þarf að vera 
traust og vel fest.

Endurtakið þetta á hinum endanum á bindinu.
Felið alla enda.

Lionsklúbburinn Eik hefur frá árinu 1988 hlúð að gróðri 
og sinnt uppgræðslu á melnum í Smalaholti í Garðabæ. 

Þetta frábæra umhverfisverkefni tók vissulega á í byrjun 
en um var að ræða gróðursnauð holt og mela. Við erum 
búnar að gróðursetja nokkur þúsund tré á þessum árum. 
En núna njótum við daganna og uppskerunnar ríkulega.

Í júní byrjun hittumst við lionsfélagarnir og nutum 
þessa að eiga ljúfa stund í þessum sælureit okkar. Mikið 
sem við nutum þess að hittast Sólveig Hanna einn af 
stofnfélögunum mætti með flotta tertu. Eyrún 
Jóhannsdóttir mætti með stóran pönnukökustafla og 
fleiri komu með dýrðlegar veitingar. Allt í tilefni 40 ára 
afmælis Eikar. Við nutum samverunnar og rifjuðum 
stundirnar í afmælisferðinni okkar í siglingunni á Rín. 
Við Sam mæltumst um að fagna afmælinu allt þetta ár. 
Lífið er svo ljúft í Lionsklúbbnum Eik.

Laufey Jóhannsdóttir

Lionsklúbburinn Eik styrkir fötluð börn í Úkraínu

Hið árlega Vinkonukvöld Lionsklúbbsins Æsu var haldið föstudaginn 
10. október síðastliðinn. Að venju ríkti bleikt þema í samræmi við 

Bleikan október, og skapaði það hlýlega og jákvæða stemningu í salnum.
Gestum var boðið upp á ljúffengar veitingar að hætti félagskvenna, 

og barinn var opinn fyrir þá sem vildu fríska sig við. Gunnheiður 
Kjartansdóttir stýrði kvöldinu sem kynnir og hélt uppi fjörinu eins og 
henni einni er lagið.

Í ár var happdrætti kvöldsins tileinkað Minningarsjóðnum Erninum, 
sem styður börn og ungmenni sem misst hafa náinn ástvin. Til að kynna 
verkefnið komu þær Þóranna og Viktoría og sögðu frá starfi sjóðsins. 
Nánari upplýsingar má finna á arnarvaengir.is.

Auk þess styrktu Æsusystur Krabbameinsfélag Suðurnesja með sölu 

á Bleikri októberrós og Bleika Pardusinum, sem jafnframt var notaður 
til að skreyta salinn.

Dagskráin var fjölbreytt og skemmtileg. Ungleikhúsið mætti og 
sýndi „brot af því besta“, og félagskonur héldu tískusýningu á íslenskum 
búningum sem vöktu mikla athygli fyrir fjölbreytni og fegurð. Að lokum 
steig trúbador á svið og hélt uppi stemningunni fram á kvöld.

Það er óhætt að segja að Vinkonukvöld Æsu hafi tekist einstaklega 
vel, fullt af hlýju, samveru og stuðningi við góð málefni.

Myndirnar frá kvöldinu segja þó meira en mörg orð.

Kærar þakkir fyrir
Sigfríð Andradóttir
Netstjóri og varaformaður Lkl. Æsu

Vinkonukvöld Æsu með gleði og góðu gengi

Sviðið skreytt með bleikum októberstjörnum ásamt vinningum 
kvöldsins.

Strákarnir á barnum, þeir: Gunnar, Halli, Keli og svo sést í 
Skúla inn í eldhúsi.

Þær Þóranna og Viktoría mættu og 
kynntu verkefnið ,,Minningarsjóðurinn 
Örninn“ sem við styrktum með sölu 
happdrættisvinninga.

Séð yfir veitingar kvöldsins.

Fagurlega skreytt borð.

Tískusýningin þetta kvöldið voru íslenskir búningar sem félagskonur, 
dætur, barnabörn ofl.

Bleiki pardusinn sem var notaður sem 
borðskraut um kvöldið og svo seldum 
við þau ásamt októberstjörnunum til 
styrktar Krabbameinsfélags Suðurnesja

Ungleikhúsið mætti á svæðið og flutti nokkur lög úr söngleikjum.

Myndir teknar á svokallaða partý myndavél 
sem var á staðnum

Svæðisfundur á svæði 8 í 109A

Svæðisfundur var á svæði 8 í 109A laugardaginn 1. nóvember 
síðastliðinn. Mættir voru fulltrúar allra klúbba á svæðinu nema eins 

þar sem stjórnarmenn áttu ekki heimangengt. Sigurður Jónsson 
svæðisstjóri, Lionsklúbbnum Víðarri, þakkaði fundarmönnum fyrir að 
gefa sér tíma á laugardagsmorgni til að mæta á svæðisfund. Það kom 
fram í máli hans að hann tók óvænt við þessu embætti í byrjun starfsársins 
og mætti því ekki á svæðistjóraskólann í Ólafsvík en kom á framhalds­
námskeið fyrir svæðisstjóra sem haldið var í byrjun október. Hann fór 
yfir hlutverk svæðisstjóra í stuttumáli og það kom fram í máli hans að 
þetta embætti væri mikilvæg tenging umdæmisstjóra (yfirstjórn Lions á 
Íslandi) við grasrótina í hreyfingunni. 

Fulltrúar klúbbanna fluttu skýrslur um starfið í vetur og helstu 
fjáraflanir. Eftir að hafa hlustað á skýrslurnar þá telur fréttaritari að 
starfið á svæði 8 sé öflugt, allir klúbbar með góðar fjáraflanir og gott 
starf. Fjölgun á svæðinu er fyrirhuguð hjá öllum klúbbum, það er í það 
minnsta stefna klúbbanna, og vonandi gengur það eftir.

Sigríð Andradóttir GST fulltrúi hreyfingarinnar (verkefnastjóri) fór 
yfir helstu verkefni sem nú eru í gangi á vegum hreyfingarinnar og hvað 
er á döfinni þar. Má til dæmis nefna; sykursýkismælingar, baráttu gegn 
hungri, geðheilbrigði, umhverfismál og prjónaverkefnið ,,Dömubindi 
fyrir stúlkur í Afríku“.

Sigríður Guðmundsdóttir sem er í GLT (fræðslu- og leiðtogateymi) 
fór yfir hvað er á döfinni í fræðslumálum í vetur og helstu námskeið 

sem eru í boði fyrir klúbbana. Eins sýndi hún fundarmönnum heimasíðu 
Lions á Íslandi, lions.is, og hvað er í boði þar því eins og flestum er 
kunnugt er Sigríður yfir netteyminu á Lions á Íslandi.

Sigurður svæðisstjóri þakkaði fyrir góðan fund sem var slitið rétt 
rúmlega 13:00 og hafði fundurinn þá staðið í rúmar tvær klukkustundir. 
Góður og vel sóttur fundur sem gefur góð fyrirheit um framhaldið 
starfsárið 2025-2026.

Þorkell Cýrusson

Hörður Sigurjónsson, þing- og 
protokolstjóri, fulltrúi Lkl. Njarðar.

Sigfríð Andradóttir GST stjóri (ásamt Sigurði Jónssyni 
svæðisstjóra)

Góða mæting

Sigríður Guðmundsdóttir úr GLT 
teyminu

Frá vinstri: Sigurður Jónsson, svæðisstjóri, Jón Pálmason og Þorkell Cýrusson starfsmenn 
fundarins



LION We Serve
Nóvember 2025

Október fundur Lionsklúbbsins Eikar var haldinn þriðjudaginn  
21. október.

Fundurinn var haldinn Lionsheimilinu Hlíðasmára 14. Spennandi 
dagskrá lá fyrir fundinum ætlunin að skemmta okkur konunglega. Við 
vorum með októberfest með kúrekaþema. Við mættum flestar í takt 
við þema dagsins með kúrekahatta og klúta í gallabuxum og köflóttum 
skyrtum.

Á fundinum kynnti verkefnanefndin undirbúning fyrir tónlistar­
veisluna sem haldin verður 14. nóvember n.k. í Safnaðarheimilinu. En 
það forvarnarverkefni með ungu fólki og ágóðinn rennur til hljóðfæra­
kaupa fyrir nemendur Big Band sveitarinnar.

Svo var kynning á fyrirhugaðri Vorferð til Helsinki - Tallinn á næsta 
ári. 

Laufey Jóhannsdóttir var svo með kynningu á kántrý tónlist og fór 
yfir sögu línudans og þeim menningar áhrifum sem línudans og 
sveitatónlist hefur. En línudans barst til landsins með kanasjónvarpinu 
og hefur verið kenndur frá 1980. Í lok fundar var svo létt tilraun til þess 
að dansa línudans.

Laufey Jóhannsdóttir

Lionsklúbburinn Eik


